
Eftir longri tónleikaferðum 
fara Eivør og Teitur á 
fyrsta sinni saman á pall í 
Spaniastovu 20. desember. 

Eivør og Teitur fara at 
framføra hvør sær løg úr 
egnum tónleikaskríni, og tey 
framføra eisini nøkur jólaløg 
saman. Strúkikvartettin tey 
hava við sær fer at seta ein 
serligan dám 
á í okkara 
fjálgu jólatíð 
í hugnaligu 
Spaniastovu.

H e n d a 
r æ t t i l i g a 
f o r k u n n ­
uga konsert 
verður sam­
stundis hin 
seinasta í 
Spaniastovu 
undan jól­
um.

Atgongumerki fáast í 
Leikalund.

Landsbankastjórin sigur seg 
hava fingið stríðið fyri Lands­
bankan í blóðið, og hann ætl­
ar ikki at liggja á latu síðu aft­
an á 1. apríl, tá hann verður 
fyrrverandi landsbankastjóri. 
Sum kunnugt samtykti løgtingið 
fríggjadagin at niðurleggja Lands­
banka Føroya. Páskotið hjá lands­
stýrissamgonguni er, at endamál­
ið er sparingar, og at tey vilja reka 
samfelagið bíligari.

At hetta er ein sannleiki við 
modifikatiónum er øllum prúa 
greitt. Sjálvandi verður ein stovnur 
sum Landsbanki Føroya ikki niður­
lagdur fyri at spara fimm milliónir 
krónur. Var tað endamálið, so hevði 
uttan iva borið til at funnið hesar 

fimm milliónir á annan hátt.
Men tað er greitt, at tann flokk­

ur, sum ræður í glashúsinum á 
Argjum – og sum eisini hevur takið 
á løgmanni og øllum fylgi hansara, 
ikki er glaður fyri hendan stovnin. 
Kanka eitt sindur løgið, tá tað júst 
var Fólkaflokkurin, sum í sínari tíð 
vildi hava hendan stovnin. tað var 
jú Thorstein Petersen, ið sum tann 
fyrsti longur í fýratiárunum tosaði 
um føroyskan landsbanka. Tað var 
tá Fólkaflokkurin hevði visiónir um 
einar frælsar Føroyar við skipaðum 
búskaparviðurskiftum. Fólkaflokk­
urin var eisini partur av samgong­
uni, sum í 1978 bar lógina ígjøgnum 
tingið, og Jógvan Sundstein slóðaði 
eisini fyri, tá fyrsta innlánslógin 

varð samtykt í 1992. Men nýggi Fólk­
aflokkurin hevur saðlað um.

Nú skal Landsbankin klaskast 
undir ein almennan stovn, har habi­
litetskrøvini eru munandi lægri. 
Landsbankastjórin skal til dømis 
einki vinnuligt virksemi hava, með­
an gjaldstovustjórin er rótaður upp 
í fleiri stór partafeløg og helst er 
meira løntur sum kapitalistur enn 
almennur stjóri.

Hetta boðar ikki frá góðum – og 
hetta fær okkum at hugsa um kiptu 
songfuglarnar enn einaferð. Song­
fuglar, sum javnan tosa um at fáa 
marknaðarmekanismurnar at virka 
frítt, og sum mæla til at reka pol­
itikin á eini sosial-limeralari kós.

Vit kunnu so bara vóna, at 

politikararnir ikki sleppa fram at 
fænum í Sambandsfasta, sum tó 
stórur vandi er fyri, og at tað ikki 
eydnast heldur at sleppa fram at 

fænum í Arbeiðsloysisgrunninum.
Andstøðan ger bart og lovar, at 

Landsbankin verður endurstovn­
aður, um flokkarnir fáa politiska 
ávirkan eftir næsta val. Tað er tað 
sjálvandi eingin sum veit. Men skal 
tað henda, so skal nógv broytast – 
og 12 tingsessir skulu blíva til 17, ella 
skulu atkvøðuneyt í øðrum flokk­
um skifta støðu. Í øllum førum er 
ein nýggjru landsbanki ivasamur, 
men livst so spyrtst.

Andstøðan endurstovnar 
bankan eftir næsta løgtingsval

Kaj Johannesen tekur við 
sum nýggjur formaður í 
nevndini hjá Atlantsflog.

Á nýggjárinum tekur Kaj 
Johannesen við sum for­
maður í nevndini í Atlantic 
Airways fram til aðalfundin 
8. mars 2013. 

Bjarni Askham 
Bjarnason tekur seg aftur, 
tí hann skal í starvið sum 

aðalstjóri í Fíggjarmálaráð­
num. Bjarni heldur kortini 
fram sum nevndarlimur 
hetta til aðalfundin.

Kaj Johannesen var 
frammanundan næstfor­
maður. Jens Vittrup Villum­
sen tekur við sum nýggjur 
næstformaður hetta tíðar­
skeiðið.

Kaj formaður 
í Atlantsflog

Nýggja banka um trý ár?

Ríkisstjórn Íslands afturrind­
ar lán á 300 milliónir krónur.

Føroya Landsstýri veitti 
íslendsku ríkisstjórnini eitt 
lán stórt 300 milliónir krónur 
tann 23. mars 2009. Lánið var 
eitt standandi lán til 15. de­

sember 2013, tá avtala skuldi 
verða gjørd um afturgjald­
ing av láninum. Eftir lánsav­
taluni kundi íslendska ríkis­
stjórnin eisini velja at rinda 
lánið aftur fyri tíðina. Hetta 
hevur Ríkisstjórn Íslands 

valt at gera við góðkenning 
frá Føroya Landsstýri.

Lánið er goldið aftur í dag 
17. desember saman við rentu 
fyri eitt ár.

Íslendingar rinda lánið aftur

Heimsstjørnur hittast 
í Spaniastovu

Ein sam­
felags­
mennandi 
ætlan
Annfinn Brekkstein
kjak á síðu 12

Út­
búgving­
arligt vit­
loysi
Mikkjal Helmsdal
kjak á síðu 24

